
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»


Հոդված 1. «Քաղաքացիական ծառայության մասին» Հայաստանի Հանրապետության 2001 թվականի դեկտեմբերի 4-ի ՀՕ-272 օրենքի (այսուհետ` Օրենք) 12.1-րդ հոդվածը շարադրել հետևյալ խմբագրությամբ.
«Հոդված 12.1. Քաղաքացիական ծառայության թափուր պաշտոն զբաղեցնելը
1.Քաղաքացիական ծառայության թափուր պաշտոնը զբաղեցվում է ներքին մրցույթով, արտաքին մրցույթով (այսուհետ՝ մրցույթ) կամ արտամրցութային կարգով:»:

Հոդված 2. Օրենքը լրացնել հետևյալ բովանդակությամբ նոր՝ 13.1-րդ  հոդվածով.
«Հոդված 13.1. Քաղաքացիական ծառայության թափուր պաշտոն զբաղեցնելու համար անցկացվող ներքին մրցույթը
	1. Մինչև արտաքին մրցույթ հայտարարելը համապատասխան մարմնի ղեկավարի որոշմամբ կարող է անցկացվել ներքին մրցույթ:
2. Թափուր պաշտոնը զբաղեցնելու համար կարող է անցկացվել մեկ ներքին մրցույթ: 
3. Սույն օրենքի հիման վրա ներքին մրցույթ կազմակերպելու, անցկացնելու և քաղաքացիական ծառայության թափուր պաշտոն զբաղեցնելու կարգը սահմանում է քաղաքացիական ծառայության խորհուրդը:»:

Հոդված 3. Օրենքի 18-րդ հոդվածի 1-ին մասը «բ» կետից հետո լրացնել հետևյալ բովանդակությամբ նոր՝ 2-րդ պարբերությամբ.
[bookmark: _GoBack]«Քաղաքացիական ծառայության խորհրդի գրավոր համաձայնության դեպքում համապատասխան մարմնի աշխատակազմի մասնագիտական (ոլորտային) քաղաքացիական ծառայության ժամանակավոր թափուր պաշտոնները կարող են զբաղեցվել անմիջապես այլ անձի հետ ժամկետային աշխատանքային պայմանագիր կնքելով, հաշվի առնելով սույն օրենքի 11-րդ, 12-րդ հոդվածների, 24-րդ հոդվածի 3-րդ կետի և 34-րդ հոդվածի 1-ին կետի պահանջները:»: Սույն պարբերությամբ նախատեսված եղանակով համալրման ենթակա պաշտոնների քանակը չի կարող գերազանցել համապատասխան մարմնի աշխատակազմի քաղաքացիական ծառայության պաշտոնների 15 տոկոսը:»: 

